
	
		
		
		
			
				
					
					
    



					
		
				
					

					Beranda
				
			
	
				
					

					Sembarang
				
			


		
				
					

					Masuk log
				
			


		
				
					

					Pengaturan
				
			


		
				
					

					Menyumbang
				
			


		
				
					
					Tentang Wikisumber
				
			
	
				
					
					Penyangkalan
				
			





					
				
				
					
						[image: Wikisumber]


						
					
				

					
				
					
					
				

				
	    
Cari
	


		
					
				
			

		
		
			
			

			

			
			
				
					Halaman:Lamijoe Wakong.pdf/82

					

				

				
		
				
				    
Bahasa
				
		
	
				
				    
Pantau
				
		
	
				
				    
Sunting
				
		




				

			

			
				Halaman ini tervalidasi



80







dengar itoe prampoan tjarita begitoe, atienja djadie panas en mara, Wakong kata: kenapa tiada maoe pegie bekelak sama Khoa Hoe? itoe ma toea kata: bekelak djoega pertjoema, sebab Khoa Hoe tiada branie preksa dia poenja perkara, sebab itoe Saijkong banjak kebisahannja, en Wakong kata: die kolong langit ada beginie roepa njang tiada patoet, en liat ini orang toea djadie kesian, Wakong kloewarin oewang mas 10 tail kasie sama ini ma toea, en ma toea ambil itoe oewang bilang banjak trima kasie, berkata Ke Khoa: djangan pegie djalan die sitoe, nantie dia bikin tjilaka, Wakong kata: tiada kenapa! en itoe ma toea poelang, en Wakong djalan masoek die dalem itoe Bio, ini Saijkong liat ada tetamoe masoek, dia kasie hormat soeroe doedoek kasie minoem the, en itoe Saijkong tanja sama Wakong : tetamoe orang die mana? menjaoet Wakong: kita orang Bitjioehoe Boegoan Koan kampoeng Siok Ketjeng, kita poenja bapa nama Siok Eng Hoe, en kita poenja nama Siok It Long, kita lama soeda dengar die ini Bio bagoes dan enak, dari itoe kita dateng melantjong kepengen tengok ini Bio. Menjaoet Saijkong kaloe begitoe Siok hwangwe poenja anak djadie orang pangil Siok Kongtjoe, djadie saija trima sala tiada samboet sama Kongtjoe, en lantas tjari'in nasie en arak kasi hormat sama Siok Kongtjoe, en berdoewa doedoek minoem arak en makan nasie. Wakong pikir: goewa kloewarin mas kasie dia liat biar dia poenja mata panas liat itoe mas, en lantas Wakong kloewarin mas sengadja kerdja djato besoewara en poengoet taro die atas medja tempat dia makan, en itoe Saijkong liat itoe mas djadie kepengen, berkata: Siok Kongtjoe, itoe mas kasie saija taro die Bio soepaija tepekong bole popie sama Siok Kongtjoe

